
Innaallagissamut, imermut kiassarnermullu assigiimmik akeqartitsineq qimallugu
ikaarsaariarnissamut naligiissaarinissamullu Naalakkersuisut siunnersuutaat tunulia-
qutaralugu innaallagissamut akinut aalajangiinissamut naatsorsueriaaseq 
 
Naalakkersuisut 2005-imut Aningaasanut Inatsisissatut siunnersuutaata akuersissutigineqarne-
ranut atatillugu Inatsisartut innaallagissamut, imermut kiassarnermullu assigiimmik akeqar-
titsinerup allanngortinneqarnissaanut ikaarsaariarnermi aaqqissuussinernut sillimmatissanik 
illikartitsinissamut Naalakkersuisunut pisinnaatitsipput. Allanngortitsinermi siunertaavoq in-
naallagissap, erngup kiassarnermullu akit siunissami tunisassiornermi aningaasartuutivinnut 
naapertuuttunngorsarnissaat. Illoqarfiit minnerusut, nunaqarfiit isorliunerusullu annertual-laa-
mik akitsuiffigineqarnissaat pinaveersimatinniarlugu Naalakkersuisut aalajangerput akit anner-
paaffilerniarlugit minnerpaaffilerniarlugillu. Tamatuma kingunerisaanik innaallagissap erngullu 
akii najoqqutassat uku malillugit aalajangersarneqartalissapput: 
 
1) Namminersornerullutik Oqartussat innaallagissamut, imermut kiassarnermullu ataatsimut 
aningaasartuutit naatsorsorneqarneranni aningaasartuutit agguataarneqarnerat pillugu najoq-
qutassat pillugit nalunaarutaat nr. 12, ulloq 10. august 2006-imeersoq naapertorlugu ingerlat-
seqatigiiffiit pilersuisut ukiut tamaasa aningaasartuutit agguataarnerat pillugu naatsorsuusior-
tassapput. 
 
2) Illoqarfinni nunaqarfinniluunniit ataasiakkaani akigititarpiaat, akeq qaffasinnerpaaq minner-
paarluunniit akilerneqartassapput. 
 
Sumiiffinni, innaallagissamut imeqarnermullu ataatsimut aningaasartuutit minnerpaaffissaasa 
ataanni inissisimappata, taava akeq minnerpaaq atorlugu akiliisitsisoqartassaaq. 
 
Sumiiffinni, inaallagissamut imeqarnermullu ataatsimut aningaasartuutit qaffasinnerpaaffiat 
sinnerlugu inissisimappata, taava akeq qaffasinnerpaaq atorlugu akiliisitsisoqartassaaq. 
 
Sumiiffinni, innaallagissamut imeqarnermullu akissaatit qaffasinnerpaaffiata minnerpaaffiatalu 
akornanni inissisimappata, taava ataatsimut akigitinneqartut naapertorlugit akiliisitsisoqartas-
saaq. 
 
3) Sumiiffimmi pineqartumi ataatsimut aningaasartuutit aallaavigalugit aningaasartuutit ag-
guataarneqarnerat pillugu naatsorsuutit kingulliit saqqummiunneqarsimasut aallaavigalugit akit 
naatsorsorneqartassapput. 
 
Suliffeqarfiup pilersuisup ukioq manna aammalu ukiumi tulliuttumi aningaasartuutissani allan-
nguutissatut missingersuutit naapertorlugit aningaasartuutit agguataarnerat pillugu naatsor-
suutini ataatsimut aningaaasartuutit ilaneqartassapput ilanngarneqartassallutilluunniit. Ukiuni 
siuliini marlunni aningaasartuutit allannguutaat missingersuutigineqartunut sanilliullugit niki-
ngassutaannik akigitinneqartut nalimmassarneqartassapput. 
 
Taamaasilluni ukioq siulleq aki imatut isikkoqalissaaq: 
+ Ataatsimut aningaasartuutit ukiup siulia (ukioq –1) naapertorlugu akigitinneqartunut naaper-
tuuttut 

+ Ukiup siulianiit (ukioq –1) ukiup tullissaanut (ukioq 1) aningaasartuutit allannguutissaattut 
missingersuutit  
(akissarsianut aningaasarsianullu, tunisassiornermi atortunik atuinermi aningaasartuutinut, 
nalikilliliinernut ernianullu kiisalu sumiiffimmi aalajangersimasumi uuliap akiata allanngorne-
ranut) 
+ Ukiup siuliani (ukioq –1) ataatsimut aningaasartuutit ukiup siuliani (ukioq –1) akigitinneqar-
tunik ilanngaatigineqassaaq nikingassutaasorlu nalimmassaatigineqarluni 
 
tassani ukioq 0 tassaavoq ukioq manna, ukioq -1 tassaavoq ukiup siulia ukiorlu 1 tassaalluni 
ukiup tullia. 
 
4) Akigitinneqartoq annerpaaq naatsorsorneqassaaq 2003-mi nuna tamakkerlugu assigiimmik 
akigitinneqartoq aallaavigalugu. Innaallagiaq kilowatttiimimut akeqarpoq 2,23 kr.-inik imer-
mullu kubikmeterimut 21,53 kr.-inik. 
 
Aki qaffasinnerpaaq 2009-p tungaanut ukiumut 10 procentikkaartumik qaffariartassaaq, taava 
aningaasartuutit qaffannerat ilanngunnagu 2003-mi akit assigiit 50 %-erilissallugu. Akimut 
qaffasinnerpaamut ilanngunneqassapput ukiumi pineqartumi ukiumilu tullermi suliffeqarfimmi 
pilersuisuusumi aningaasartuutinut qaffaatissatut missingersuutigineqartut. Ukiuni siuliini mar-
lunni akissaajaaterpiaat aamma aningaasartuutit qaffannissaattut missingersuutip assigiinngis-
sutaat akigititamut nalimmassaataajumaarput. 
 
Akip qaffasinnerpaaffia ataatsimut isigalugu imatut takussutissiorneqarsinnaavoq: 
 
Ukioq 1-imut aki qaffasinnerpaaq imatut isikkoqarpoq: 
+ Ukioq -1-imut akit assigiit (2003-mi akit assigiit aallaavigalugit) 
+ 2003-mut akit assigiit 10 %-ii 
+ Ukioq -1-imit ukioq 1-imut aningaasartuutit allannguutissaattut missingersuut (akissarsianut 
aningaasarsianullu, tunisassiornermi atortunik atuinermi aningaasartuutinut, nalikilliliinernut 
ernianullu kiisalu sumiiffimmi aalajangersimasumi uuliap agguaqatigiissillugu akiata allanngor-
neranut) 
+ Ukioq -1-imi akissaajaaterpiaat ukioq -1-imi aningaasartuutit allannguutissaattut missinger-
suutigineqartut ilanngaatigineranni nikingassutaasup nalimmassaatiginera 
 
tassani ukioq 0 tassaavoq ukioq manna, ukioq -1 tassaavoq ukiup siulia ukiorlu 1 tassaalluni 
ukiup tullia. 
 
5) Aki minnerpaaq naatsorneqassaaq 2003-mi nuna tamakkerlugu assigiimmik akigitinneqar-
toq aallaavigalugu. Innaallagiaq kilowatttiimimut akeqarpoq 2,23 kr.-inik imermullu kubikme-
terimut 21,53 kr.-inik. 
 
Aki minnerpaaq 2003-mi nuna tamakkerlugu assigiimmik akigitinneqartup 50 procentiatut aa-
lajangerneqassaaq. Akimut minnerpaamut ilanngunneqassapput ukiumi pineqartumi ukiu-milu 
tullermi suliffeqarfimmi pilersuisuusumi aningaasartuutinut qaffaatissatut missingersuu-tigine-
qartut. Ukiuni siuliini marlunni akissaajaaterpiaat aamma aningaasartuutit qaffannissaat-tut 
missingersuutip assigiinngissutaat akigititamut nalimmassaataajumaarput. 
 
Taamaasilluni ukioq 1-imut aki minnerpaaq imatut isikkoqalissaaq: 

+ Ukioq -1-imi akit assigiit 50 %-iat (2003-mi akit assigiit aallaavigalugit) 
+ Ukioq -1-imit ukioq 1-imut aningaasartuutit allannguutissaattut missingersuut (akissarsianut 
aningaasarsianullu, tunisassiornermi atortunik atuinermi aningaasartuutinut, nalikilliliinernut 
ernianullu kiisalu sumiiffimmi aalajangersimasumi uuliap agguaqatigiissillugu akiata allanngor-
neranut) 
+ Ukioq -1-imi akissaajaaterpiaat ukioq -1-imi aningaasartuutit allannguutissaattut missinger-
suutigineqartut ilanngaatigineranni nikingassutaasup nalimmassaatiginera  
 
tassani ukioq 0 tassaavoq ukioq manna, ukioq -1 tassaavoq ukiup siulia ukiorlu 1 tassaalluni 
ukiup tullia. 
 
6) Akit nalimmassarnerat nalinginnaasumik ukiut tamaasa januarip aallaqqaataani pisartoq, 
ukiup nalunaarsuiffiusup ingerlanerani Naalakkersuisut akuersissuteqarnerisigut aamma nalim-
massarneqarsinnaassapput: 
 

- Uuliap akii, Nukissiorfiit aningaasartuutaannut sunniuteqartitsissappata 
- Illoqarfinni nunaqarfinniluunniit ataasiakkaani innaallagissamik imermillu tunisassiarine-

qartartut 25 %-imik allannguuteqarsimappata. Taamatut allanngortoqarnera sivikinner-
paamik qaammatini pingasuni aallaakkaasuusariaqarpoq. 

 
Uuliap akiisa allannguutaat eqqarsaatigalugu, uuliap akiata allanngornerata kingunerisaanik 
Kwh-imut akigitinneqartut agguaqatigiisinneranni sunniutaasup ilassutigineratigut/ilanngaatigi-
neratigut, illoqarfimmut nunaqarfimmullu akitiginneqartut nalimmassarneqassapput. 
 
Kiammut aalajangersimasumik pilersuutigineqartumut unitsikkallarneqarsinnaasumullu akigi-
tinneqartoq uulip akiata nikeriaataata annertoqataanik/annikeqataanik allannguuteqassaaq. 
 
Illoqarfinni nunaqarfinnilu ataasiakkaani tuniniaanikkut pissutsit 25 %-imik allanngoriaateqar-
pata, akit annerpaaffissaat akillu minnerpaaffissaat naapertorlugu sumiiffinni akigitinneqartut 
nutaamik Nukissiorfinniit naatsorsorneqarsinnaapput. 

